
Tillaga til þingsályktunar um skilgreiningu auðlinda, 55. mál

Vísað er til bréfs / tölvupósts frá umhverfis- og samgöngunefnd Alþingis, dags. 2. nóvember 
sl., þar sem óskað er eftir umsögn Náttúrufræðistofnunar íslands um tillögu til þingsályktunar 
um skilgreiningu auðlinda, 55. mál.

í framangreindir tillögu segir: Alþingi ályktar að fela  umhverfis- og auðlindaráðherra að fá  
sérfrœðinga á sviði auðlindaréttar, umhverfisfræða og umhverfisréttar til að semja 
frumvarp til laga sem skilgreini hvað flokkast til auðlinda hér á landi og hverjar auðlindir 
íslands eru. Náttúrufræðistofnun telur eðlilegt að þetta mál sé skoðað gaumgæfiiega og 
fagnar því að nú sé gert ráð fyrir aðkomu fleiri sérfræðinga að málinu en eingöngu 
sérfræðinga í auðlindarétti eins og gert var ráð fyrir við fyrri flutning málsins og 
Náttúrufræðistofnun gagnrýndi. Náttúrufræðistofnun bendir á að varast ber að skilgreina eða 
flokka auðlindir með því taka saman tæmandi lista, heldur með því að tilgreina almeim 
skilyrði sem þurfa að vera fyrir hendi, svo að nýjar og áður óþekktar auðlindir falli sjálfkrafa 
undir lögin, s.s. auðlindir sem felast í erfðamengi lífvera, og einnig verður að líta til þess að 
gildi auðlinda „nýrra" sem áður þekktra getur breyst með tíma. Mikilvægara getur því verið 
að móta aðferðafræði um umgengni við auðlindir almennt og því mikilvægt að sem flest 
sjónarmið komi að vinnu við framangreint.

